
答李寧之

作者：戴良　元末明初

本作品收錄於《列朝詩集/甲前05》

涸鱗思赴海，倦翮念歸山。

如何遠游客，歲久不知還。

世塗方擾擾，豺虎尚為患。

久嫌軍務勞，翻羨為客閒。

夜雨滴愁夢，晨風颯頹年。

丈夫雖耿介，亦或多苦顏。

而我承結鄰，獨喜相追攀。

未堅金石交，已枉瑤華篇。

時時感嘉貺，相視兩淒酸。

豈不欲為答，情深諒難宣。

此作品在全世界都属于公有领域，因为作者逝世已经超过100年，且作品于1931年1月1日

之前出版。

